
Fundur haldinn í Héraðsnefnd Austur Húnvetninga miðvikudaginn 16. júní 2004 

kl. 13:30 í Dalsmynni. Mæting samkvæmt undirskriftum. Ágúst Þór Bragason boðaði forföll vegna anna.

Valgarður Hilmarsson, oddviti, setti fundinn og stjórnaði honum. Sæmundur Gunnarsson ritaði fundargerð.

1.
Ársreikningur Héraðsnefndar Austur Húnvetninga og stofnana fyrir árið 2003

Fyrir fundinum lá ársreikningur Héraðsnefndar Austur Húnvetninga og stofnana fyrir árið 2003. Framkvæmdastjóri kynnti helstu niðurstöður reikningsins.

Rekstrarreikningur 

Heildartekjur héraðssjóðs námu 72.625 þús. þar af námu framlög sveitarfélaganna kr. 60.028 þús. Aðrar tekjur héraðssjóðs 12.596 þús. samanstanda að mestu af leigutekjum og endurgreiðslum ríkissjóðs vegna svæðisskipulags, skólaþjónustu og heilbrigðismála.

Laun og launatengd gjöld námu 9.849 þús. eða 13,6% af heildartekjum.

Annar rekstrarkostnaður nam 55.236 þús. eða 76% af heildartekjum.

Afskriftir námu 3.726 þús. eða 5,1% af heildartekjum.

Fjármagnsliðir námu 1.620 þús. eða 2,2% af heildartekjum.

Rekstrarniðurstaða var jákvæð um 2.194 þús.

Efnahagsreikningur

Eignir héraðssjóðs skiptast þannig:

Fastafjármunir 146.355 þús.

Veltufjármunir 4.797 þús.

Skuldir héraðssjóðs skiptast þannig:

Langtímaskuldir 15.468 þús.

Skammtímaskuldir 10.004 þús.

Eigið fé 125.680 þús.

Stofnanir héraðsnefndar eru Dvalarheimilið Sæborg, Tónlistarskóli Austur Húnvetninga, Héraðsskjalasafn Austur Húnvetninga og Menningarsjóður Austur Húnvetninga.

Rekstrarreikningur 

Heildartekjur samstæðu héraðssjóðs og stofnana námu 105.290 þús. þar af námu framlög sveitarfélaganna kr. 60.028 þús. Aðrar tekjur 45.262 þús. samanstanda að mestu af leigutekjum og endurgreiðslum ríkissjóðs eins og áður sagði en einnig daggjöldum vegna dvalarheimilis og nemendagjöldum í tónlistarskóla. 

Laun og launatengd gjöld námu 48.851 þús. eða 46,4% af heildartekjum.

Annar rekstrarkostnaður nam 45.141 þús. eða 42,9% af heildartekjum.

Afskriftir námu 7.996 þús. eða 7,6% af heildartekjum.

Fjármagnsliðir námu 3.182 þús. eða 3% af heildartekjum.

Rekstrarniðurstaða var jákvæð um 120 þús.

Efnahagsreikningur

Eignir samstæðu héraðssjóðs og stofnana skiptast þannig:

Fastafjármunir 236.255 þús.

Veltufjármunir 8.185 þús.

Skuldir samstæðu héraðssjóðs og stofnana skiptast þannig:

Langtímaskuldir 32.530 þús.

Skammtímaskuldir  15.168 þús.

Eigið fé 196.742 þús.

Nokkrar fyrirspurnir kom fram um reikinginn.   Ársreikningurinn var síðan borinn upp og samþykktur samhljóða.

2.
Rekstur héraðsnefndar frá 1. júlí 2004

Í framhaldi af samþykkt héraðsnefndar þann 27. apríl s.l. þar sem hérasðsráði var m.a. falið að leita hagstæðra leiða til að vista bókhald héraðsnefndar skýrði Valgarður Hilmarsson frá því að héraðsráð hafi auglýst eftir verðhugmyndum í bókhaldið.  Hann sagði að 7 aðilar hafi sent inn erindi vegna málsins þar af hefðu 6 sent inn verðhugmydnir. 

Valgarður skýrði frá því að verðhugmyndirnar hefðu verið settar fram með mismunandi móti og héraðsráð hafi borið þau saman m.t.t. þess og komist að þeirri niðurstöðu að verðhugmyndir Höfðahrepps og Blönduósbæjar væru hagstæðastar. 

Eftirfarandi tillaga var lögð fram  “Héraðsnefnd Austur-Húnvetninga felur héraðsráði að ganga til samninga við Höfðahrepp vegna bókhaldsvinnu á grundvelli verðhugmynda sbr. auglýsingu í Glugganum 12. maí sl.  Samningurinn skal gerður til eins árs frá og með 1. júlí 2004.   Skv. 17.gr. samþykkta Héraðsnefndar fer héraðsráð með framkvæmda- og fjármálastjórn Héraðsnefndar.  Héraðsnefnd samþykkir að gerður verði samningur við oddvita Héraðsnefndar um daglega umsýslu til eins árs frá og með 1. júlí 2004.”  

Undir þessa tillögu rita Magnús B. Jónsson, Jensína Lýðsdóttir, Birna Sveinsdóttir, Jóhanna G. Jónasdóttir, Þórdís Hjálmarsdóttir, Valdimar Guðmannsson og Adolf H. Berndsen.  

Jóhann Guðmundsson tók til máls og lýsti því að hann teldi að með þessarri tillögu væri verið að ganga í berhögg við samþykkt héraðsnefndar þann 27. apríl s.l. Hann taldi að kostnaðarmat þyrfti að liggja fyrir. Jóhann reifaði jafnframt þá skoðun sína að hann teldi skynsamlegast að auglýsa starf framkvæmdastjóra.

Björn Magnússon tók til máls. Hann tók undir með Jóhanni og lýsti eftir því hversu miklum sparnaði ætti að ná fram með breytingum á yfirstjórn héraðsnefndar.

Allmiklar umræður urðu um málið.

Tillagan var borinn undir atkvæði og var  samþykkt með 9 atkvæðum gegn 3, 2 sátu hjá. 

3.
Safnvegaáætlun

Rafn Sigurbjörnsson kynnti safnvegaáætlun fyrir Austur Húnavatnssýslu árin 2004 til 2007.   Í safnvegaáætlun er gert ráð fyrir 10.100 þús. í nýbyggingu og endurbætur og 5.321 þús. kr. í viðhald og þjónustu árið 2004.  Árið 2005 er gert ráð fyrir 3.950 þús. í nýbyggingu og endurbætur og 6.050 þús. í viðhaldi og þjónustu. Árin 2006 til 2007 er áætlað um 5 milljónir í nýbyggingar og endurbætur og  5 milljónir í viðhald og þjónustu hvort ár fyrir sig.  Nokkur umræða varð um áætlunina. Samþykkt að vísa því til samgöngunefndar að kanna hvort fé fáist í uppbyggingu Uppsalavegar eftir öðrum leiðum.  Áætlunin borin upp og samþykkt samhljóða. 

4.
Kynning á Markaðsskrifstofu ferðamála á Norðurlandi, Jóhanna G. Jónasdóttir

Fyrir fundinum lá skýrslan “Markaðsskrifstofa ferðamála á Norðurlandi, stefna og verkefnaáætlun”. Jóhanna G. Jónasdóttir kynnti Markaðsskrifstofu ferðamála á Norðurlandi.  Allmiklar umræður urðu um ferðamál.  

Adolf H Berndsen lagði fram eftirfarandi tillögu “Héraðsnefndarfundur haldinn í Dalsmynni 16. júní 2004 samþykkir að taka þátt í markaðsskrifstofu Norðurlands.  Tillögu þessari verði vísað til sveitastjórna aðildarsveitarfélaganna þannig að niðurstaða liggi fyrir á næsta fundi héraðsnefndar”

Tillagan var borin undir atkvæði og samþykkt með 10 atkvæðum gegn 1, 3 sátu hjá.

5.
Kjör oddvita, varaoddvita og eins fulltrúa í héraðsráð ásamt þremur varamönnum

Fram kom uppástunga um að Adolf H. Berndsen, Þórdís Hjálmarsdóttir og Jón B. Bjarnason stilltu upp tillögu um kjör oddvita, varaoddvita og eins fulltrúa í héraðsráð ásamt þremur varamönnum til eins árs. Samþykkt.

Þórdís Hjálmarsdóttir las svohljóðandi tillögu uppstillingarnefndar:

Héraðsráð aðalmenn:  

Valgarður Hilmarsson, oddviti

Jóhann Guðmundsson, varaoddviti

Magnús B. Jónsson

Héraðsráð varamenn:

Þórdís Hjálmarsdóttir 

Rafn Sigurbjörnsson

Adolf H Berndsen

Tillagan var borin upp og samþykkt samhljóða.

6.
Önnur mál.

Framkvæmdastjóri minnti á undirbúningsfund að stofnun sjálfseignarstofnunar um rannsóknir, listsköpun og fræðslu á sviði textíl mánudaginn 21. júní n.k.. Fundurinn er boðaður að frumkvæði nefndar á vegum héraðsnefndar, um stofnun á sviði textíliðnaðar, mánudaginn 21. júní n.k. kl. 17:00

Framkvæmdastjóri þakkaði héraðsnefnd samstarfið á liðnum árum. Valgarður  þakkaði Bryndísi fyrir gott samstarf og óskaði henni góðs gengis á nýjum vettvangi.

Fundagerð lesin og samþykkt samhljóða.

Fundi slitið kl. 16:15

Valgarður Hilmarsson
Valdimar Guðmannsson

Magnús B. Jónsson
Jóhanna G. Jónasdóttir

Tryggvi Jónsson
Þórdís Hjálmarsdóttir

Birna Sveinsdóttir
Jón B. Bjarnason

Jensína Lýðsdóttir
Adolf H. Berndsen

Björn Magnússon

Erleendur Eysteinsson


Rafn Sigurbjörnsson
Bryndís Björk Guðjónsdóttir

Jóhann Guðmundsson
Jóna Fanney Friðriksdóttir

